
ANTECEDENTES

En cumprimento do disposto no artigo 42.3 da Lei 16/2010, do 17 de decem-
bro, de organizacidn e funcionamento da Administracion xeral e do sector pu-
blico autonémico de Galicia e do artigo 7 do Decreto 111/1984, do 25 de maio,
polo que se aproba o regulamento de réxime interior da Xunta de Galicia, o
30 de marzo de 2016 tivo entrada no Consello Econdmico e Social de Galicia
(CES) aos efectos da remision das observacidns oportunas o proxecto de De-
creto polo que modifica o Decreto 104/2016, do 28 de xullo, polo que se re-
gula o Observatorio Galego de Dinamizacién Demogriafica.

O presente ditame, que contén as observacions formuladas ao proxecto de
referencia, emitese con base no establecido no artigo 5.1.3 da Lei 6/1995, do
28 de xufio, pola que se crea o Consello Econdmico e Social de Galicia.

O texto foi remitido a presidencia e aos membros da Comisién Sectorial nu-
mero 2, Sector publico e benestar social, competente por razén da materia,
para a elaboracién da correspondente proposta de ditame.

A Comision Sectorial, na sta sesion 1/17, de data 17 de abril, acordou aprobar
a proposta de ditame e remitila a Presidencia do Consello para a sUa tramita-
cién. A Comisién Permanente do organismo aprobou a proposta na sua sesion
do 20 de abril de 2017.

CONSIDERACIONS XERAIS

e O CES valora positivamente o proxecto de Decreto na medida en que amplia
a participacion e procura un amplo consenso social en materia de dinamiza-
cién demografica.

e O CES valora o recoiiecemento que se fai do seu labor ao significalo no eido
da procura da pluralidade e do consenso.

CONSIDERACIONS PARTICULARES

¢ Exposicion de motivos

Deberia facerse constar, no penultimo paragrafo da exposicion de motivos,
que o proxecto normativo someteuse 4 consulta do Consello Econémico e So-
cial de Galicia.

e Artigo 6 d) 82

En referencia a composicion do observatorio na que se alude 4 presenza, entre
outras, das organizacidns sindicais presentes na Mesa Xeral de Negociacion
das Administracions Publicas, hai que dicir que a simple presenza de algunha
organizacion sectorial na dita Mesa Xeral non pode ser suficiente para conferir
o dereito a participar en outros drganos da administracidon que non sexan, ex-
clusivamente, aqueles nos que se adopten acordos que afecten as condicidns
de traballo dos empregados publicos. As regras de acceso a estes érganos en
representacion do persoal afectado, a efectos de exercicio do dereito de ne-
gociacidén colectiva, en ningln caso poden atribuir un dereito adicional de par-
ticipacidn institucional, que estd regulado separadamente e reservado en
exclusiva a aquelas organizacions sindicais mais representativas segundo a Lei
Organica de Liberdade Sindical.

Asemade o criterio da simple presenza nunha Mesa de Negociacidon de ambito
sectorial adoece do minimo rigor, pois poderia darse o caso de que unha or-
ganizacion sindical que non tivese a consideracién legal de mais representa-
tiva, contando cunha implantacidn globalmente moi superior a outro sindicato
que a tefia limitada ao ambito do emprego publico, se vexa privada do acceso
a un determinado drgano institucional que a organizacién con menor repre-
sentatividade si acada.

Por outro lado, tamén deberiase ter en consideracion o Ditame 581/2012 do
Consello Consultivo de Galicia, emitido sobre o proxecto de Decreto de crea-



CONSELLO ECONOMICO E SOCIAL DE GALICIA

cion do Consello Galego de Traballo Autonomo, no que se formula unha ob-
servacion de legalidade —que entendemos resulta de plena aplicacidén ao caso
gue nos ocupa— por canto “a participacion institucional das organizacions sin-
dicais presentes na Mesa Xeral de Negociacion deben entenderse referidas,
en todo caso, a aqueles drganos de control e sequimento de entidades ou or-
ganismos nos que se adopten acordos que afecten ds condicions de traballo
dos empregados publicos, e non a outros érganos que exerzan funcions ou fa-
cultades que en nada afecten a estas condicidns” en harmonia coa lexislacidon
basica do Estado (Lei 7/2007 do Estatuto basico do empregado publico) e coa
doutrina do Tribunal Constitucional.

Esta observacion de legalidade foi aceptada polo goberno da Xunta de Galicia
na aprobacion do texto final do Decreto que se mencionou.

De acordo con esta consideracién proponse a eliminacion da ultima frase do
artigo 6 d) 82, de maneira que remate o paragrafo en “mdis representativas
de Galicia”.

e Artigo 8.1

Para una maior claridade da norma, proponse a seguinte mellora de redac-
cion: “A vicepresidencia do observatorio serd ostentada pola persoa que pro-
pofia o pleno de entre aquelas que, formando...”

e Artigo 9

O CES considera que se deberian de concretar os aspectos operativos e de in-
dole legal que puidesen derivarse dunha férmula tan pouco habitual como é
unha Secretaria rotatoria.

Por outra parte, dado que non resulta posible disociar a Secretaria das fun-
cions que esta exerce, seria mais correcto aludir ao cardacter rotatorio do dito
organo e non ao das suas funcions.

Deste modo o artigo 9.1 quedaria redactado do seguinte xeito:

“A Secretaria do observatorio serd desempefada de forma rotatoria e cunha
periodicidade semestral por unha persoa funcionaria pertencente ao Consello
Econdmico e Social de Galicia e por outra persoa funcionaria pertencente d
Conselleria de Politica Social”

De aceptase a redaccién proposta, deberiase suprimir o Ultimo paragrafo do
apartado 2 deste artigo 9, relativo ao cardcter rotatorio das funcidns da Se-
cretaria.

e Artigo 10.2 a)

Neste artigo regulase que corresponde 3as vogalias “recibir cunha antelacion
minima de corenta e oito horas a convocatoria que contefia a orde do dia das
reunions”. Se ben esta redaccién deriva do estipulado no artigo 17 1a) da Lei
16/2010, do 17 de decembro, de organizacién y funcionamento da Adminis-
tracién xeral e do sector publico autondmico de Galicia, o CES considera que
este prazo pode non ser suficiente para unha analise adecuada dos temas que
se sometan a consideracion do observatorio. Por este motivo, solicita que se
modifique a redaccidn no seguinte senso:

“Recibir, cunha antelacion minima de sete dias, a convocatoria que contefia a
orde do dia das reunions, asi como a informacion sobre os temas que figuren
na orde do dia, salvo nos supostos de urxencia apreciada pola Presidencia do
Observatorio, nos que a antelacion minima serd de corenta e oito horas”,

Por outra parte, debera preverse neste artigo, a través da insercion dunha
nova letra g), o dereito dos vogais & percepcién das indemnizacidns que, en
concepto de dietas e asistencias, puideran corresponderlles a titulo persoal.
Esta alegacién, de aceptarse, suporia tamén a correspondente modificacién
da ultima frase da disposicion adicional primeira do Decreto 104/2016.

e Artigo 13
O CES entende que non queda suficientemente xustificado o cambio do sis-

tema de adopcién de acordos, que modifica o actualmente vixente no que
estes se adoptan por maioria dos membros presentes, por un sistema, mais
infrecuente, de adopcidn por maioria de 3/5, que o proxecto aplica con ca-
racter xeral sobre calquera tipo de acordos.

Santiago de Compostela, 20 de abril de 2017

VeeP O SECRETARIO XERAL

A PRESIDENTA

Corina Porro Martinez Juan José Gallego Fouz

